
Annotatsiya: 
Ushbu maqolada ta’lim jarayonida samarali o‘qitish haqida, qolaversa o‘qitishda faol 
pedagogik texnologiyalarining ahamiyati xususida so‘z yuritilgan. Didaktik o‘yinli 
mashg‘ulotlar haqida ayrim mulohazalar keltirigan. 
 
Kalit so‘zlar: ta’lim, pedagogik texnologiya, samaradorlik, didaktik o‘yinlar, muammoli 
ta’lim, metod va usullar. 

O‘zbekiston Respublikasida ta’lim-tarbiya jarayoni bilan bog‘liq o‘zgarishlar o‘zida 

ta’lim tizimini tubdan o‘zgartirish, uning mazmuniga milliy ruh singdirish, samarali 
an’anaviy uslublarni saqlab qolgan xolda ilg‘or uslublarni yaratish va ularni amaliyotda 
qo‘llash kabi masalalarni aks ettiradi. Bu yo‘nalish mazmun jihatidan kengayib, u ta’lim 
jarayonida o‘qitishning texnik vositalarini qo‘llash, ta’limni va o‘quv jarayonini maqsadga 
muvofiq tashkil etish asosida mazkur jarayonni individuallashtirishni nazarda tutadi. 
Pedagogik texnologiya deganda nimani tushunamiz? Buning uchun, avvalo, texnologiya 
atamasini izohlash lozim. "Texnologiya" tushunchasi yunoncha "Texnos" (techne) va "logos" 
(Logos) so‘zlaridan tashkil topgan bo‘lib, “Hunar fani” ni o‘rganish degan ma’noni anglatadi. 
Bu tushuncha texnik taraqqiyot mazmunini ifodalashga xizmat qiluvchi tushuncha sifatida 
ilk marta 1872- yilda qo‘llanilgan. 

Pedagogik texnologiya tushunchasining shakllanishi va rivojlanishi tarixida turli 
qarashlar mavjud bo‘lgan: u texnik vositalar haqidagi ta’limot deb, hamda o‘qitish jarayonini 
loyihalashtirilgan holda izchil va muntazam tashkil etish deb talqin qilingan. Hozir 
pedagogik texnologiyalarning bir qancha ta’riflari mavjud. V.P. Bespalko pedagogik 
texnologiyani amaliyotga tatbiq qilinadigan muayyan pedagogik tizim loyihasi sifatida 
belgilaydi. U pedagogik tizim texnologiyalar ishlab chiqish uchun asos boladi, deb 
hisoblaydi. Bunda asosiy diqqat о‘quv-pedagogik jarayonni oldindan loyihalashga qaratiladi, 
didaktik vazifa va o‘qitish texnologiyalari tushunchasidan foydalaniladi. Shu tariqa V.P. 
Bespalko o‘quv jarayonini loyihalash g‘oyasini ilgari suradi. Afsuski, hozirigi qadar 
pedagogik texnologiya va loyiha tushunchalari haqida aniqlik yo‘q. N.F.Talizina har bir 
pedagog real pedagogik jarayonni tashkil etishdan oldin o‘quv jarayoni haqida texnologik 
darajada bilimlar tizimini bilib olgan bo`lishi shart deb hisoblaydi. U fan va amaliyot 
oralig‘ida tamoyillarni olg‘a suruvchi, metodlar ishlab chiquvchi, ulami izchil qo‘llash kabi 
masalalar bilan shug‘ullanuvchi alohida fan bo‘lishi kerak, deb hisoblaydi. Ularsiz pedagogik 
jarayon texnologiya real o‘qitish jarayoni sifatida asoslanmay qoladi. 

Har qanday pedagogik texnologiya qo‘llanilishida didaktikaning asosiy va yordamchi 
tamoyillari (prinsiplari), albatta, amal qiladi:  

- ma'lumdan noma’lumga;  
- oddiydan qiyinga yoki murakkabga;  
- aniqdan mavhumroqqa (abstraktga); 
 - kuzatishdan nazariy umumlashmalarga;  
- umumiy yoki odatdagidan xususiyga yoki noodatdagiga va boshqalar.  
Ayrim faol pedagogik texnologiyalar tavsifi haqida ma’lumotlar keltirilganda ularning 

qiyosiy bahosi oydinlashadi: 

 
 

 
Ta’lim jarayonida didaktik o‘yinli texnologivalgir didaktik o‘yinli dars shaklida 

qo‘llaniladi. Ushbu darslarda talabalarning bilim olish jarayoni o‘yin faoliyati orqali 
uyg‘unlashtiriladi. Shu sababli talabalarning ta’lim olish faoliyati o‘yin faoliyati bilan 
uyg‘unlashgan darslar didaktik o‘yinli darslar deb ataladi. Inson hayotida o‘yin faoliyati 
orqali quyidagi vazifalar amalga oshiriladi: 

 - o‘yin faoliyati orqali shaxsning o'qishga, mehnatga bo'lgan qiziqishi ortadi; 
 - o‘yin davomida shaxsning muloqotga kirishishi ya’ni, kommunikativ muloqot 

madaniyatini egallashi uchun yordam beriladi; 
 - shaxsning o‘z iqtidori, qiziqishi, bilimi va o‘zligini namoyon etishiga imkon 

yaratiladi;  
- hayotda va o‘yin jarayonida yuz beradigan turli qiyinchiliklarni yengish va mo‘ljalni 

to‘g'ri olish ko‘nikmalarining tarkib topishiga yordam beradi. 
Quyidagi sxemada didaktik o‘yinli dars va uning turlari bilantanishamiz: 

Shunday qilib, didaktik o‘yinli mashg‘ulotlar orqali o‘quvchi- talabalar yangi kasblar 

bilan tanishadilar, egallagan bilimlarini hayotning qaysi sohalarida qo‘llash mumkinligini 
ko‘rsatadilar, ushbu fanga bo‘lgan qiziqishlari ortadi. Qo‘shimcha adabiyotlar bilan mustaqil 
foydalanishga, o‘z o‘rtog‘ining fikrini sabot va chidam bilan tinglashga, bilimlarini nazorat 
qilishga, o‘z-o‘zini baholashga o‘rganadilar. 

